
Europaparlamentet har hatt plenumsmøte i Strasbourg denne veka. Også i denne sesjonen 
var situasjonen i Ukraina og effektane av krigen tema i mange debattar, men det var i tillegg 
drøfting om kunstig intelligens, rettsstatssituasjon og pressefridom. Parlamentet er klare til å 
starte forhandlingar med Rådet om reglar for felles mobilladarar, farlege kjemikalier og ein 
mekanisme som skal verne den indre marknaden mot effekten av subsidiar i tredjeland. EUs 
framtidskonferanse er i ferd med å bli avslutta og Parlamentet vil støtte traktatendringar om 
det er nødvendig for å gjennomføre tilrådingane frå konferansen. Parlamentet vil også ha 
initiativrett og går inn for at 28 representantar skal veljast frå felles europeiske lister ved 
neste val til Europaparlamentet i 2024. 
 
Parlamentet meiner EU-solidaritet er viktig for å hjelpe Ukraina og få slutt på 
krigen 
Europaparlamentet diskuterte effektar av krigen i Ukraina med det franske EU-
formannskapet og kommisjonspresident von der Leyen onsdag. Debatten handla både om 
behovet for ytterlegare sanksjonar mot Russland, men også sosiale og økonomiske effektar i 
EU av krigen. Von der Leyen fekk applaus da ho annonserte Kommisjonens framlegg til ei 
sjette sanksjonspakke som mellom anna medfører gradvis stans av oljeimport frå Russland. 
Parlamentet krev at Russland må returnere sivile fly som er beslaglagt. Også ei 
gjenreisingspakke for Ukraina vart godt motteke. Parlamentarikarane la vekt på behovet for 
samhald og solidaritet i EU både for å takle effektane av krigen i EU, men også når attreisinga 
av Ukraina startar. Parlamentet vedtok også ein resolusjon som understrekar at kvinnelege 
flyktningar må beskyttast mot vold og seksuell utnytting. 
 
Gje Moldova kandidatstatus 
Europaparlamentet meiner Moldova må få status som kandidatland til EU og går samstundes 
inn for å auke den økonomiske bistanden til landet. Landet bør inviterast inn i den indre 
marknaden og det sektorvise samarbeidet mellom EU og Moldova må styrkast. Parlamentet 
er uroa over utviklinga i utbrytarområdet Transnistria. 
 
Tale av den italienske statsministeren Mario Draghi 
Den italienske statsministeren Mario Draghi talte til plenumsmøtet tysdag og tok til orde for 
reform av EU og meir integrasjon for å sikre bærekraftig økonomisk vekst og omstilling. Han 
gjekk også inn for å innføre fleirtalsvedtak på utanriksområdet og meir koordinering mellom 
nasjonale forsvarssystem. 
 
EU må sette globale standardar for kunstig intelligens 
Europaparlamentet vedtok med stort fleirtall sluttrapporten frå spesialkomiteen for kunstig 
intelligens. Parlamentarikarane vil ha eit vegkart for kunstig intelligens fram til 2030 og viser 
til at bruk av kunstig intelligens kan bidra positivt i å løyse utfordringar som klimaendringar, 
pandemiar og i arbeidsmarknaden. Samstundes er Parlamentet opptatt av at utfordringar 
knytt til grunnleggjande rettar og personvern. Det er viktig at EU vedtar reglar som kan bli 
den globale standarden på dette området. 
 
Handling for å verne felles verdiar i Polen og Ungarn 
Igjen var det debatt i Europaparlamentet om rettsstatsutviklinga i Polen og Ungarn. 
Parlamentet bad om reell handling frå medlemslanda i Rådet og om klare tilrådingar og 
tidsfristar for gjennomføring for å sikre forbetring i situasjonen. Dei nasjonale 
gjenreisingsplanane må ikkje godkjennast før det har vore framgang i situasjonen. 
 

https://www.europarl.europa.eu/news/en/press-room/20220429IPR28219/meps-say-solidarity-within-eu-is-key-to-helping-ukraine-and-ending-the-war
https://www.europarl.europa.eu/news/en/press-room/20220429IPR28231/russia-must-return-stolen-airplanes-demand-meps
https://www.europarl.europa.eu/news/en/press-room/20220429IPR28229/war-in-ukraine-protecting-women-refugees-from-violence-and-sexual-exploitation
https://www.europarl.europa.eu/news/en/press-room/20220429IPR28229/war-in-ukraine-protecting-women-refugees-from-violence-and-sexual-exploitation
https://www.europarl.europa.eu/news/en/press-room/20220429IPR28232/grant-moldova-eu-candidate-status-say-meps
https://www.europarl.europa.eu/news/en/press-room/20220429IPR28222/italy-s-prime-minister-draghi-calls-for-faster-eu-integration-to-address-crises
https://www.europarl.europa.eu/news/en/press-room/20220429IPR28228/artificial-intelligence-meps-want-the-eu-to-be-a-global-standard-setter
https://www.europarl.europa.eu/news/en/press-room/20220429IPR28226/meps-demand-more-eu-action-to-protect-common-values-in-hungary-and-poland


Uro for pressefridom 
Europaparlamentet er urolege for utviklinga i pressefridomen i Europa. På verdas 
pressefridomsdag, 3. mai, opna Parlamentet for nominering av kandidatar til Daphne 
Caruana Galizia-prisen for pressefridom. Prisen har namn etter ein maltesisk journalist og 
antikorrupsjonsaktivist som vart drepen av ei bilbombe i 2016. 
 
Styrking av mandatet til Europol, men med kontroll 
Ein avtale med Rådet om å styrke mandatet til Europol vart vedteke med stort fleirtal, men 
Parlamentet legg vekt på å styrke kontrollen med verksemda. Det omfattar både at Det 
europeiske datatilsynet skal føre tilsyn med datahandteringa i Europol og at Europol skal få 
ein tilsett med ansvar for grunnleggjande rettar. Samstundes støttar Parlamentet at Europol 
kan starte forskingsprosjekt og mottak av data frå private aktørar. 
 
Kritikk av EUs grensebyrå  
Europaparlamentet godkjente pengebruken i 2020 til ulike EU-organ og budsjettpostar 
denne veka, men ikkje for grensebyrået Frontex. Parlamentet vil vente på rapporten frå 
antikorrupsjonsbyrå OLAF. Europaparlamentet har også tidlegare stilt spørsmål ved 
verksemda til Frontex. Les meir om Parlamentets godkjenningsprosedyre her.  
 
Klart for forhandlingar med Rådet om nytt verktøy for å beskytte den indre 
marknaden mot utanlandske subsidiar 
Plenumsmøtet gav samtykke til at innstillinga frå utanlandshandelskomiteen om eit nytt 
verktøy knytt til utanlandske subsidiar, kan danne grunnlag for forhandlingar med Rådet. 
Parlamentet er opptatt av at utanlandske subsidiar ikkje må forstyrre ein rettferdig 
konkurranse i den indre marknaden og legg vekt på at den nye mekanismen må vere effektiv 
og tydeleg. Forhandlingar med Rådet var venta å starte alt 5. mai. 
 
Klart for forhandlingar om harmonisering av mobilladarar og om kjemisk 
avfall 
Europaparlamentets plenumsmøte gav også grønt lys til at det kan startast forhandlingar 
med Rådet om endring i radiodirektivet knytt til harmonisering av laderar for mobiltelefonar 
og andre bærebare einingar. Forhandlingane vil ta utgangspunkt i innstillinga som indre 
marknadskomiteen vedtok i april. Målet er å redusere omfanget av el-avfall og gjere det 
lettare for forbrukarar. 
 
I tillegg er Parlamentet klart for forhandlingar med Rådet om endring av ei forordning om 
persistente organiske miljøgifter (POPs) basert på innstillinga frå miljøkomiteen. 
Parlamentet vil ha strengare grenseverdiar, fjerne slike miljøgifter frå resirkuleringskjedene 
og ta med fleire kjemikalie på lista over skadelege stoff. 
 
EUs framtidskonferanse 
EU framtidskonferanse er i ferd med å avsluttast og sluttrapporten vil bli lagt fram i 
Strasbourg på Europadagen 9. mai. Europaparlamentet støtta denne veka det arbeidet som er 
gjort og sa seg klart til å støtte eventuelle traktatendringar om det er nødvendig. 
Sluttdokumentet frå konferansen tek til orde for meir integrasjon knytt til mellom anna 
energi, forsvar og for å sikre vekst og motstandskraft. Parlamentet vil ha ein initiativrett og 
slutt på samrøystes vedtak i Rådet. 
 
Europeiske lister og felles valordning til neste EU-val? 
Europaparlamentet vil ha 28 nye medlemmer som skal veljast gjennom felles europeiske 
lister ved neste EU-val i 2024. Parlamentet vil også tillate poststemmer, ha same 
sperregrense i alle land og ein felles stemmerettsalder på 18 år. I dag varierer valordninga 
mellom EU-landa. Dei foreslår også at valet finn stad 9. mai i alle land. Desse endringane vil 
krevje samrøystes 
 

https://www.europarl.europa.eu/news/en/press-room/20220502IPR28408/the-daphne-caruana-galizia-prize-for-journalism-call-for-submission-of-entries
https://www.europarl.europa.eu/news/en/press-room/20220429IPR28234/parliament-backs-giving-more-powers-to-europol-but-with-supervision
https://www.europarl.europa.eu/news/en/press-room/20220429IPR28235/discharge-meps-delay-signing-off-on-accounts-of-frontex
https://www.europarl.europa.eu/news/en/headlines/eu-affairs/20150427STO46470/discharge-procedure-how-parliament-scrutinises-the-eu-budget
https://www.europarl.europa.eu/news/en/press-room/20220429IPR28230/new-tool-to-protect-internal-market-against-distortive-foreign-subsidies
https://www.europarl.europa.eu/news/en/press-room/20220429IPR28224/common-charger-parliament-commits-to-reducing-electronic-waste
https://www.europarl.europa.eu/news/en/press-room/20220429IPR28233/circular-economy-meps-want-to-reduce-harmful-chemicals-in-waste
https://www.europarl.europa.eu/news/en/press-room/20220429IPR28233/circular-economy-meps-want-to-reduce-harmful-chemicals-in-waste
https://www.europarl.europa.eu/news/en/press-room/20220502BKG28407/conference-on-the-future-of-europe-key-proposals-and-related-work-by-parliament
https://www.europarl.europa.eu/news/en/press-room/20220503IPR28608/conference-on-the-future-of-europe-closing-event-in-strasbourg
https://www.europarl.europa.eu/news/en/press-room/20220503IPR28608/conference-on-the-future-of-europe-closing-event-in-strasbourg
https://www.europarl.europa.eu/news/en/press-room/20220429IPR28227/treaty-review-necessary-to-implement-conference-proposals-parliament-declares
https://www.europarl.europa.eu/news/en/press-room/20220429IPR28242/meps-begin-revising-rules-on-eu-elections-calling-for-pan-european-constituency

